
Haitian Creole/Kreyòl Ayisyen 

Bilten Sante 
Ti konsèy ak nouvèl sou sante pou kominote a 

Depatman Sante Piblik Filadèlfi 

  

Ou ka jwenn yon lis founiti pou mete nan twous pou kadijans nan  
http://www.phila.gov/Health 

Rete Konekte avèk Bilten Sante a 
Ou ka jwenn bilten sante a nan plizyè lang nan 

http://www.phila.gov/Health/DiseaseControl/healthBulletin.html. 
Pou plis enfòmasyon konsènan Bilten Sante a, kontakte Marialisa Ramirez  

nan 215-685-6861 oswa Healthbulletin@phila.gov. 

Andedan Bilten Sante 
sa a: 
• Mwa pou fè  

preparasyon 
• Obezite enfantil 
• Kèk ti konsèy sou sante 

pou rantre klas yo 
• Ogmantasyon nan ka 

sifilis nan Filadèlfi. 

Mwa nasyonal pou fè preparasyon 
 

Septanm se mwa nasyonal pou fè preparasyon. Se pou konnen ki  
sa pou fè nan yon kadijans oswa yon katastwòf (tankou yon inondasyon 
oswa yon dife)! 
 

Septanm se yon bon lè pou pran kèk mezi pou prepare w pou kadijans. 
Prepare twous ki gen founiti an kadijans epi fè yon plan pou fanmi an 
swiv an kadijans. Chèche konnen pou ki kalite kadijans oswa katastwòf 
ou ta dwe fè preparasyon. Planifye alavans pou ka prè! 

Èske w prepare? 
 

Konsantre w sou preparasyon ou gen pou fè – lakay ou, nan travay ou, ak nan kominote w.  
Pou prepare w pou kadijans, swiv etap ki pral site la yo: 
 

Fè de twous pou kadijans. Youn pou lè w ap kite zòn nan epi youn pou lè w ap rete sou plas. 
Twous pou lè w ap rete sou plas la ta dwe gen ladan l ase founiti pou omwen twa jou pou chak 
moun ki nan kay ou. 
 

Fè yon plan pou kadijans. Fè plan yo avèk manm fanmi w ki abite ansanm avèk ou epi fè  
repetisyon plan an. Konnen ki jan nou pral kontakte youn lòt, ki kote nou pral rankontre epi  
ki sa pou nou fè nan diferan kalite kadijans. 
 

Se pou enfòme. Lè w prepare sa vle di ou rete enfòme. Tcheke sit entènèt yo, jounal, radyo ak 
televizyon pou enfòmasyon. 
 

Enplike w nan aktivite yo. Pran kou fòmasyon pou premye sekou, epi enskri pou lòt kou 
fòmasyon pou volontè nan kadijans. Tcheke http://www.phila.gov/health/MedResCorps.html  
pou plis enfòmasyon. 

• Dlo 
• Manje 
• Atik pou kizin 

• Atik pou tibebe,  
tigranmoun ak  
moun ki andikape 

• Yon ti radyo 
• Twous pou  

premye sekou 
• Rad 

• Dra pou kouvri 
• Atik pou ijyèn 

pèsonèl 

• Lajan 
• Lòt atik ou itilize 

toulèjou 

Twous pou kadijans ou an ta dwe gen ladan l: 

bà´Ç 

Obezite enfantil 
 

Lè yon moun twò gwo oswa li obèz sa ka koze pwoblèm medikal 
ki grav. Yo mezire obezite avèk yon nimewo ki rele Endis Mas 
Kòporèl (an anglè Body Mass Index - BMI). BMI se yon nimewo 
ki baze sou pwa ak wotè yon timoun. 
 

Obezite ka koze anpil pwoblèm medikal: 
• Maladi kè- kòz prensipal lanmò Ozetazini. 
• Dyabèt Tip 2- ka koze avègleman ak ensifizans renal. 
• Opresyon- koze respirasyon siflan, kòf lestomak ou kontrakte 

epi w ap touse. 
• Apne somèy- entèwonp respirasyon pandan w ap dòmi. 

• Sèvi fwi ak legim. 
• Enkli pwodui letye ki mèg oswa ki ekreme. 
• Sèvi pòsyon ki pi piti. 
• Ede fanmi w bwè anpil dlo. 
• Limite bwason ki sikre avèk sik. 

 

• Limite manje ak ti goute ki gen sik ak grès. 
• Eseye fè manje ou pi renmen yo bon pou sante w. 
• Enkli 60 minit egzèsis chak jou. Ou ka mache, jwe 

jwèt tag, sote kòd, jwe foutbòl, naje epi danse. 

Antanke paran oswa moun k ap okipe timoun, ou ka ede prevni obezite enfantil: 

Kèk ti konsèy sou sante pou rantre klas yo 
 

Paran yo ta dwe pale avèk enfimyè lekòl la konsènan: 
 

• Enfòmasyon sou moun pou kontakte pou pitit ou a an kadijans.  
Kenbe enfòmasyon sa a ajou. 

 

• Medikaman pitit ou a pran. Menm si pitit ou a pran medikaman li lakay 
sèlman, se pou fè enfimyè a konn sa. 

 

• Tout pwoblèm medikal pitit ou a genyen. Alèji se yon bon egzanp. 
 

• Tout pwoblèm fizik pitit ou a genyen. Kèk egzanp se opresyon oswa 
yon souf kadyak. 

 

Ogmantasyon nan ka sifilis nan Filadèlfi 
Sifilis se yon maladi ki seksyèlman transmisib (MST) ki gaye de yon 
moun a yon lòt atravè kontak dirèk avèk yon maleng sifilis pandan sèks  
vajinal, anal oswa oral. Kèk sentòm enfeksyon genyen ladan yo gratèl ak  
maleng nan zòn jenital la, men kèk moun ka enfekte avèk sifilis epi yo pa 
gen ankenn sentòm ditou. Meyè mwayen pou konnen si w gen sifilis se lè  
w fè yon analiz san. 
 

Sifilis se yon kokennchenn pwoblèm sante piblik nan Filadèlfi paske kantite ka 
yo ap ogmante avèk anpil rapidite, espesyalman nan fanm ki gen ant 15 a 40 tan. Fanm ki ansent ka 
pase enfeksyon an bay tibebe yo san yo pa konn sa. Tibebe ki enfekte avèk sifilis ka gen reta mantal, 
defòmasyon fizik, oswa yo ka mouri kan yo fin fèt. 
 

Ou ka prevni sifilis lè w toujou sèvi ak yon kapòt pandan w ap fè sèks vajinal, anal ak oral.  
Si w gen plis pase yon patnè seksyèl diferan, founisè swen medikal ou a ta dwe tcheke w pou  
wè si w pa gen sifilis. 

Pou jwenn plis  
enfòmasyon ak ki  
kote pou fè tès: 

http://
www.stdphilly.org/

stdbasics/ 
syphilis.php  

OBÈZ= BMI a 95èm santil oswa 
pi wo pou timoun ki gen menm 
laj ak menm sèks. 

Pou jwenn mache agrikiltè yo ou ka vizite http://www.thefoodtrust.org oswa pou jwenn kote yo 
depoze manje fre chak semèn ou ka vizite http://www.philabundance.org. 


